
	«Հայաստանի Հանրապետության կառավարության 2025 թվականի ապրիլի 30-ի N 513-Ա որոշման մեջ փոփոխություններ կատարելու մասին» ՀՀ կառավարության որոշման նախագծի հիմնավորում


	
	1. Անհրաժեշտությունը

	
	Նախագծի մշակումը պայմանավորված է Հայաստանի Հանրապետության կառավարության 2025 թվականի ապրիլի 30-ի N 513-Ա որոշմամբ (այսուհետ՝ Որոշում) հաստատված՝ սեփականաշնորհման ենթակա հանրակացարանային բնակարանային ֆոնդի (բնակելի տարածքների) ցանկում ընդգրկված նվիրառու ընտանիքի հետ նրանց զբաղեցրած տարածքի նվիրատվության պայմանագիր կնքելու անհնարինությամբ։ 

	
	1. Ընթացիկ իրավիճակը և խնդիրները
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ` Կոմիտե) է մուտքագրվել ՀՀ Կոտայքի մարզի Աբովյան քաղաքի Ուսանողական թաղամասի 4-րդ շենքի թիվ 622 սենյակի բնակչուհի Կարինա Վլադիմիրի Գազարովայի դիմումը: Դիմումատուն խնդրել է իր ընտանիքի կողմից զբաղեցրած վերոնշյալ բնակելի տարածքը (այսուհետ՝ Գույք) ընդհանուր համատեղ սեփականության իրավունքով նվիրատվության (սեփականաշնորհման) կարգով փոխանցել իր ընտանիքին։ Վերջինիս կողմից Կոմիտե են ներկայացվել ՀՀ կառավարության 2024 թվականի դեկտեմբերի 19-ի N 2037-Ն որոշման (այսուհետ՝ Որոշում) 1-ին կետի 3-րդ ենթակետով հաստատված N 3 հավելվածի կարգով պահանջվող բոլոր փաստաթղթերը։
Որոշմամբ սահմանված ընթացակարգով Կարինա Գազարովայի ընտանիքի հետ նվիրատվության պայմանագրի կնքման նախապատրաստական փուլում՝ շենքի բնակելի տարածքների սեփականաշնորհման արդյունքում առաջացած մակերեսների մնացորդի գրանցման նպատակով, իրականացվել է նոր չափագրում, ինչի  արդյունքում պարզվել է, որ նշված հասցեի թիվ 622 սենյակի փաստացի մակերեսը Որոշմամբ սահմանված՝ 35.4 քմ-ի փոխարեն կազմում է 39.8 քմ։ Հետևաբար,  սենյակի մակերեսի փոփոխության հետևանքով փոփոխվել է նաև այդ սենյակի սկզբնական արժեքը։
Միաժամանակ, Որոշմամբ նախատեսվել է, որ նվիրառուների կողմից օրենսդրությամբ սահամանված կարգով հաստատված համապատասխան հատակագծերը ներկայացվելուց հետո՝ վերջիններիս հետ մեկ տարվա ընթացքում կնքել նվիրատվության պայմանագրեր: Սահմանվել է նաև, որ ցանկում նշված մակերեսների միջև տարբերություններ առաջանալու դեպքում՝ հիմք է ընդունվում սահմանված կարգով գրանցված սեփականության իրավունքի վկայականի հատակագծի մակերեսը՝ մինչև 3% թույլատրելի շեղումով:
Քանի որ տվյալ դեպքում մակերեսի փոփոխությունը գերազանցում է թույլատրելի 3% շեղումը, Կարինա Գազարովայի ընտանիքի հետ նվիրատվության պայմանագիր կնքելու իրավական հնարավորությունն ապահովելու նպատակով մշակվել է սույն Նախագիծը։
[bookmark: _GoBack]3․ Տվյալ բնագավառում իրականացվող քաղաքականությունը 
Ապահովել երկար տարիներ հանրակացարաններում բնակվող փախստական ընտանիքներին բնակարանով: 
4․ Կարգավորման նպատակը և բնույթը 
ՀՀ օրենսդրության սահմաններում իրականացնել բնակելի տարածքների սեփականաշնորհում, ապահովելով Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց մշտական բնակարաններով։ 
5․ Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ՏԿԵՆ Պետական գույքի կառավարման կոմիտեի կողմից: 
6․ Ակնկալվող արդյունքը
Բնակչության կենցաղային պայմանների բարելավումը: 
7․ Պետական բյուջեում կամ տեղական ինքնակառավարման մարմինների բյուջեների վրա ազդեցությունը 
Նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում և նվազեցում չի նախատեսվում: 
8․ Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք
Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի: 
9․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 97-րդ կետի պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։

	

	




	
		

	







